
A.L. 32 tal-2017

ATT DWAR IR-REGOLATUR GĦAS-SERVIZZI
TAL-ENERĠIJA U L-ILMA

(KAP. 545)

Regolamenti tal-2017 li jemendaw ir-Regolamenti dwar Skema 
ta’ Tariffi Feed-in (Elettriku Ġenerat minn Stallazzjonijiet 

Fotovoltajċi tax-Xemx)

BIS-SAĦĦA tas-setgħat mogħtija bl-artikolu 37(1) tal-Att dwar
ir-Regolatur għas-Servizzi tal-Enerġija u l-Ilma, il-Prim Ministru,
wara konsultazzjoni mar-Regolatur għas-Servizzi tal-Enerġija u l-
Ilma, għamel dawn ir-regolamenti li ġejjin:- 

Titolu.

L.S. 545.27

1. It-titolu ta’ dawn ir-regolamenti hu r-Regolamenti tal-2017
li jemendaw ir-Regolamenti dwar Skema ta’ Tariffi Feed-in (Elettriku
Ġenerat minn Stallazzjonijiet Fotovoltajċi tax-Xemx), u dawn ir-
regolamenti għandhom jinqraw u jiftiehmu ħaġa waħda mar-
Regolamenti dwar Skema ta’ Tariffi Feed-in (Elettriku Ġenerat minn
Stallazzjonijiet Fotovoltajċi tax-Xemx), hawn iżjed ’il quddiem
imsejħa "ir-regolamenti prinċipali".

Jemenda t-Tieni 
Skeda li tinsab 
mar-regolamenti 
prinċipali.

2. It-Tieni Skeda li tinsab mar-regolamenti prinċipali
għandha tiġi emendata kif ġej:

 (a) fil-partita 1 tagħha t-Tabella A għandha tiġi 
sostitwita bit-tabella ġdida li ġejja:

"

Tabella A: Caps u Tariffi Feed-in applikabbli għall-istallazzjonijiet 
fotovoltajċi tax-xemx approvati taħt din l-iskema FIT

Skema
FIT

Kapaċità tal-
istallazzjoni
fotovoltajka
tax-xemx
installata f’kull
tip ta’ sit

Tariffi Feed-in
applikabbli bejn it-3
ta’ Awwissu 2015 sat-
30 ta’ Ġunju, 2017 fil-
każ ta’ (a), u bejn l-1
ta’ Frar 2017 u t-30
ta’ Ġunju 2017 fil-każ
ta’ (b)

Unitajiet Massimi
Allokati kull sena
għal ħlas ta’ FIT lil
sistemi fotovoltajċi
approvati taħt din l-
Iskema FIT bejn it-3
ta’ Awwissu 2015 u t-
30 ta’ Ġunju, 2017
fil-każ ta’ (a), u bejn
l-1 ta’ Frar 2017 u t-
30 ta’ Ġunju 2017 fil-
każ ta’ (b)

"; u

(b) fl-imsemmija partita 1 tagħha, il-paragrafu:

"Unitajiet mill-cap assenjati għat-tip ta’ FIT
ta’ stallazzjonijiet fotovoltajċi tax-xemx
strutturalment integrati fit-Tabella B li jibqgħu
mhux allokati sat-30 ta’ Diċembru 2016 jistgħu
jiġu trasferiti u miżjuda mal-cap ta’ unitajiet
assenjati għall-FIT ta’ tip (b) tat-Tabella A.";

għandu jiġi mħassar;

(ċ) il-paragrafu (a) tal-partita 4 tagħha għandu jiġi
sostitwit b’dan li ġej:

"(a) approvati għall-Iskema FIT mill-1 ta’
Frar 2017 u t-30 Ġunju 2017; u

(d) il-partita 5 tagħha għandha tiġi mħassra.

(a) =>1kWp u 
<40kWp 

15.5-il ċenteżmu għal 
kull kWh

17.6 GWh fis-sena
(11 MWp)

     (b) =>40kWp u 
<1MWp

15-il ċenteżmu għal kull 
kWh

8 GWh fis-sena
(5 MWp) 

